
శ్రీరంగమాహాత్మ్యము








లయగ్రాహి. చందన కురంట కుజ చందన కుమార హరి

                  చందన కుట న్నట ముకుంద కదళీ మా

      కంద కరవీర పిచుమంద ఫలపూర ముచు

                  ళింద మనసార కురువింద వట పూగ హరి

      కుంద వకుళా మలక బృంద సుకుమార మక

                  రంద మహనీయరస తుందిల విలాసా

      దిందిరనినాదములు మందగతి వీనులకు

                  విందులుగ నవ్వనములందుఁ జను చోటన్.

క. కడువిరియక నెరవాసన, లుడివోవక పువ్వుతేనె లురులక తేటుల్

      నుడియక పసిదేరక కను, ముడుపుం బువ్వులు ప్రధానముఖ్యులు దానున్.

గీ. స్నానము లొనర్చి శుభ్రవస్త్రములు గట్టి, వలువలిడు నారికెడపుగూడలును గంద

      నునములు ముక్కునూర్పులు సోకకుండ, పావగట్టి కోయించుచుఁ బరుకులిడుచు

క. ఆయాశ్రమములు తపములు, సేయుచునున్నట్టి మౌనిశేఖరులకుఁ దా

      చేయెత్తి మ్రొక్కి నిలిచిన, నాయోగివరేణ్యులకు నయాలాపములన్.

క. ఎవ్వాఁడవు పేరెయ్యది, పువ్వులతోటలె మునీంద్ర పుణ్యాశ్రమముల్

      నవ్వులకునైన నిచ్చటి, క్రొవ్విరు లందినను వెనక గొడవలు వచ్చున్.

క. పావనమూర్తివి నీవే, రావణతమ్ముఁడవొ మున్నె రఘురామునిచే

      నీవృత్తాంతము వింటిని, దీవెన లీవలయుఁ బలుకు తెలివిడిగాఁగన్.

ఉ. తప్పదు నీవె రావణునితమ్ముడవైన విభీషణుండ వీ

      విప్పని కేల వచ్చితివి నిక్కము పల్కుమటన్న రాముచే

      నప్పుడు నాదువృత్తము దశాశనుచైదియు సీతచంద మా

      తప్పునకై మదగ్రజువధక్రియయున్ వినియున్నవారుగన్.

క. ఈ తెరఁగు మీరు రఘువరు, చేత న్వినినట్టికతన జెప్పఁగ పనిలే

      దీతలవృత్తాంతము నా, చేత న్వినుఁడయ్య పూజ సేయఁగవలయున్.

సీ. అనిన నమ్మౌను లోయనఘ యేదెల్ప నారాధించి దేవు శ్రీరంగవిభుని

      యిపు డయోధ్యకుఁ బోయి తేలేదు తెచ్చితి వేరీతి రఘురాముఁ డిచ్చె నీకు

      నేమిటికై నిన్ను నెడబాయువేనన్న నెందుబోయెదు లంక కేగవలయు

      నెందునుంచితివి రంగేశ్వరు కావేరినడుచక్కి, నిప్పు డున్నాఁడు చూడ

      దేటి మాతపములపంటలేటి భక్త, పారిజాతంబు నీవెంత భాగ్యశాలి

      వజుని మన్వాదులైన రామాన్వయులను, కడచి నీవారిభాగ్యంబు కైవసంబు.

		 ఈ పేజీలో చివరి మార్పు 28 నవంబరు 2020న 01:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

